
L-ISPIRTU S-SANTU: DON LILL-IMQARBIN

Ftit ilu ltgajt ma’ zewg genituri mhassba dwar it-tifel taghhom li dalwaqt ser jircievi s-
sagrament tal-Grizma. Qaluli li binhom huwa settier u ma jistghux isibu tarfu. Fil-fehma
taghhom dan ghandu difetti kbar: jigdeb, jidghi, jirrispondihom, imissilhom il-flus u jerfa’
jdejh fuqg ommu. Biex tkompli taghqad, dan ifalli d-duttrina u ma jkunx irid imur il-quddiesa.
Fuq kollox, dan it-tifel huwa sajjem hafna dwar il-Vangelu — ftit li xejn jaf duttrina. Ta’
genituri responsabbli, stagsewni jekk ghandhomx jipprezentaw lil binhom ghall-Grizma!

Fissirtilhom li I-Ispirtu s-Santu mhux ir-rigal ghal dawk li huma bravi jew perfetti. L-Ispirtu
s-Santu huwa don moghti gratwitament minn Gesu lill-Knisja biex min hu mqareb isib it-triq
u l-paci!

Gesl ma baghatx I-Ispirtu s-Santu fuq il-qaddisin, imma fuq bnedmin dghajfa biex jghinhom
jeghlbu I-limiti taghhom. Fil-fatt, meta 1-Ispirtu s-Santu nizel fuq 1-Appostli, fosthom kien
hemm min kellu d-dubji dwar Gesti, min ma fehemx il-grajja tal-Kalvarju, min ¢ahdu. Ghax
bezghu li 1-folla tasso¢jahom mal-Imsallab, inghalqu fi¢c-Cenaklu. Ghalkemm kienu ilhom
tliet snin ma’ djulu, kienu ghadhom ma fehmux hafna minn dak li kien galilhom! Safrattant,
Gesi ma jparparhomx u lanqas icanfarhom, imma, konxju mi¢-ckunija taghhom,
jibghatilhom il-“Paraklitu”, li jfisser wiehed li jghinhom (Gw 15:26). Gesu baghtilhom lill-
Ispirtu s-Santu biex ikun “qrib taghhom” u qatt kontra taghhom — ukoll xhin galbhom
takkuzahom, ikun hemm xi hadd li hu akbar minn qalbhom u jiddefendihom.

Kif jghallem Sant’Atanasju, “il-Verb [Gesu] sar bniedem biex seta’ jibghatilna 1-Ispirtu s-
Santu”. U San Xmun jikteb li “dan kien l-ghan u d-destinazzjoni tal-opra tas-salvazzjoni li
wettaq Kristu: biex dawk li jemmnu, jirc¢ievu l-Ispirtu s-Santu”. Fil-fatt, 1-Ispirtu s-Santu
huwa dak li jghinna fin-nuqqas ta’ hila taghna — jghinna biex inrabbu l-muskoli halli nkunu
nifilhu. Ghalhekk, meta nigu konxji mid-dghufijiet taghna, ma naqtghux galbna, ghax Kristu
ha hsieb li jibghatilna lil min jieqaf maghna. L-Ispirtu s-Santu mhux rigal ghal min wasal fid-
destinazzjoni, imma ghalina midinbin li ghadna nterrqu, biex jghinna nohorgu mid-dnub
taghna! L-Ispirtu s-Santu, li jibga’ dejjem maghna (Gw 14:16), huwa l-garanzija li Gesu ged
jaghtina.



Insib interessanti dak li Gesu jghid lill-Appostli: “Baqaghli hafna hwejjeg x’nghidilkom,
imma ghalissa ma tifilhux ghalihom” (Gw 16:12); imma mbaghad jibghatilhom 1-Ispirtu s-
Santu biex ifakkarhom u jghallimhom il-verita. Hekk ukoll jaghmel maghna. Ghalhekk, jekk
xi hadd fostna jhoss li ma jafx il-Vangelu jew ihoss li xi passaggi mill-Vangelu huma tqal
ghalih ghax ma ghandux il-hila jpoggi fil-prattika dak kollu li ghallimna Gesu, dan ma
ghandux jaqta’ qalbu. Gest nnifisu, konxju mil-limiti taghna, jghidilna li hemm verita li
“ghalissa ma nifilhux ghaliha” — fis-sens li ma ahniex spiritwalment maturi bizzejjed biex
napplikaw dan it-taghlim f’hajjitna. Ghalkemm l-esigenzi tal-Vangelu huma dawk li huma,
hawnhekk Gesu ged jirrakkomandalna biex naghmlu dak li nistghu — biex naghmlu t-tajjeb li
hu possibbli. Imma jekk inhallu I-Ispirtu s-Santu jahdem fina, ghad jigi zmien meta bl-
ghajnuna tal-grazzja nkunu nistghu nghixu ahjar il-verita.

Mill-esperjenza kemm tieghi personali u kemm taghkom, naf li fil-hajja hemm mumenti fejn
nahbtu naqtghu qalbna ghax ma jirnexxilniex naghmlu taghna l-ideali kollha tal-Vangelu.
Hemm certi passaggi fil-Vangelu li ma humiex hfief biex nghixuhom; anzi, gieli frott id-
dghufija taghna naghmlu ghazliet irreversibbli li ma jkunux jagblu mal-Vangelu. Illum, Festa
ta’ Ghid il-Hamsin, irrid naghmlilkom kuragg. Kristu nnifsu qalilna li hemm veritajiet 1i
temporanjament ma nifilhux nerfghuhom, imma jekk inhallu I-Ispirtu s-Santu jghinna
nkomplu nissahhu spiritwalment, bid-dawl u I-ghajnuna tieghu nkunu nifilhu nilgghu 1-verita.
Jekk “ghalissa” 1-verita oggettiva tidher ’il boghod u forsi wkoll li ma tistax tintlahaqg, ahna
xorta ghandna nibgghu nimmiraw lejha u nittamaw li bl-ghajnuna tal-Ispirtu s-Santu xi darba
naslu biex naghmluha taghna. L-Ispirtu s-Santu mhux biss dak li jiddefendina kontra 1-Hazin,
imma wkoll quddiem Alla.

Gesu jghidilna wkoll li I-Ispirtu s-Santu “jhabbrilna 1-gejjieni” (Gw 16:13). Dan ma jfissirx li
l-Ispirtu s-Santu ser jghidilna x’ser jigri ghada jew il-gimgha d-diehla. Alla ma jimxix hekk.
Pjuttost dan ifisser li l-Ispirtu jghinna nghixu r-rieda ta’ Alla f’¢irkustanzi tal-hajja li dejjem
ged jinbidlu. B’dagshekk mhux qed nghidu li t-taghlim ta’ Kristu jinbidel u langas ma qed
nammettu xi ghamla ta’ relattivizmu. Imma c¢-c¢irkustanzi tant jinbidlu li nehtiegu mod gdid
kif nghixu I-Vangelu. Ma nistghux naghtu twegibiet qodma u diga mahduma ghal sfidi li qed
jinbtu llum! L-Ispirtu s-Santu jghinna nsibu twegibiet godda ghal realtajiet godda.

Forsi jkun hemm minn jibza’ quddiem din ir-responsabbilta. Hawn min aktar jippreferi
japplika s-soluzzjoni li jkun ta haddiehor fl-imghoddi, milli jindaga biex isib risposta gdida.
Sitwazzjonijiet inediti jitolbu risposti inediti. Tajjeb niftakru li dakinhar ta’ Ghid il-Hamsin,
il-Lhud kienu geghdin jaghtu bidu ghal celebrazzjonijiet biex ifakkru meta Alla ta 1-Ligi lil
Mose fuq is-Sinaj. Imma proprju f’Ghid il-Hamsin, il-Ligi miktuba fuq it-twavel (flimkien
ma’ dik elaborata mill-bnedmin) cediet postha lill-Ispirtu s-Santu li jikteb il-Ligi 1-gdida fil-
qlub tal-bnedmin! Dan hu I-kuntrast tal-gdid li gabilna Kristu: 1-Ispirtu s-Santu ma jhalliniex



ilsiera tal-ligi, imma jaghtina 1-helsien. Lin-nies tal-Galazja, l-Appostlu Pawlu jghidilhom li
“Gest gie biex jifdi lil dawk li kienu taht il-ligi” (Gal 4:4); filwaqt li li-Rumani jiktbilhom:
“Intom 1i tfittxu 1-gustifikazzjoni fil-1igi, intom maqtugha minn Kristu, intom twarrabtu mill-
grazzja” (Rum 8:2).

Dan ma jfissirx li naghmlu li jfettlilna, imma l-Ispirtu jaghtina d-dawl biex insibu mod gdid
kif nghixu I-Kelma ta’ Kristu. Ghalhekk huwa importanti hafna d-dixxerniment li dwaru
jishaq hafna 1-Papa Frangisku. Id-dixxerniment nehtiguh biex insibu x’inhi r-rieda ta’ Alla
ghalina fic¢-cirkustanzi li dejjem jinbidlu. “Dan jirrizulta partikularment importanti meta fil-
hajja taghna ssehh xi haga gdida, u allura rridu ngharblu jekk hix l-inbid il-gdid li gej minn
Alla jew xi aspett gdid qarrieq tal-ispirtu tad-dinja jew tal-ispirtu tax-xitan. F’okkazjonijiet
ohra jsehh bil-maqlub, ghax il-qawwiet tal-hazin jipperswaduna biex ma nibdlu xejn, biex
inhallu kollox kif inhu, biex naghzlu l-immobilizmu u r-rigidita, u allura ma nhallux lill-
Ispirtu jahdem bin-nifs tieghu” (Guadete et exultate, 168). Ghandna bzonn nitolbu bil-fiduc¢ja
lill-Ispirtu s-Santu jaghtina d-don tad-dixxerniment u “fl-istess waqt naghmlu mezz
nikkultivawh bit-talb, ir-riflessjoni, il-qari u 1-pariri tajba, [halli] Zgur li nkunu nistghu nikbru
f’din il-hila spiritwali” (ibid., 166).

Ghalhekk ma ghandna naqtghu qalbna gatt. Bl-Ispirtu s-Santu maghna, ebda persuna li
ghandha rieda tajpa ma hija irrekuperabbli u ebda sitwazzjoni, kumplessa kemm hi
kumplessa, ma tibga’ bla soluzzjoni. Ha nsejhulu lill-Ispirtu s-Santu fit-talb hergan biex waqt
li nitolbuh jaghtina d-doni tieghu, halli gradwalment insiru nafu 1-verita kollha li ghallimna
Gest, jghinna wkoll insibu mod gdid u frisk kif nghixu 1-Vangelu.



